
Samkhyatattvapradipika

ஸாங்க்²யதத்த்வப்ரதீ³பிகா

ௐ நம: பரமாத்மநே ।
து³ர்நிவாரமநஸ்தாபநிவாரணபடீயஸீம் ।
ஜக³தா³நந்த³ஸந்தோ³ஹஜநநீமஹமாஶ்ரயே ॥ 1॥
ப⁴ட்டகேஶவஸம்பூ⁴தஸதா³நந்தா³த்மஜ:ஸுதீ: ⁴ ।
யஜுர்வித் கேஶவ: ப்ராஹ கிஞ்சித் ஸாங்க்²யே யதா²மதி ॥ 2॥
இஹ த்³விவித⁴ம் தத்த்வம் ப்ரக்ரு’தி: புருஷஶ்சேதி । ப்ரக்ரு’திரேவ
ப்ரதா⁴நமித்யபி⁴தீ⁴யதே ஸத்த்வாதி³த்ரிகு³ணா நித்யேதி ப்ரக்ரு’திஸ்வரூபலக்ஷணம் ।
விகாரரஹிதத்த்வாச்ச நித்யைவேயம் । புருஷே அதிவ்யாப்திவாரணாய
ஸத்த்வாதி³த்ரிகு³ணேத்யுக்தம் ।ஸத்த்வாத³யஸ்த்ரயோ கு³ணாயஸ்யா இதி விக்³ரஹ:

।
மஹதா³தி³தத்த்வாநாமபி த்ரிகு³ணாத்மகத்வாத் தத்ராதிப்ரஸங்க³வாரணாய நித்யேதி ।
தடஸ்த²லக்ஷணம் து ஜக³து³பாதா³நகாரணம் ப்ரக்ரு’திரிதி । ததா²ஹி விமதம்
ஸுக²து:³க²மோஹஸாமாந்யோபாதா³நகம் நியமேந தத³ந்விதஸ்வபா⁴வத்வாத்
யந்நியமேந
யத³ந்விதஸ்வபா⁴வம் தத் தத்ஸாமாந்யோபாதா³நகம் யதா²ம்ரு’த்ஸாமாந்யாந்விதஸ்வபா⁴வம்
க⁴டஶராவாதி³ ததா²ஹி காசந தருணீ கஸ்யசித் காந்தஸ்ய ஸுக²முத்பாத³யதி
கஸ்யசிந்மோஹம் கஸ்யசித்³த்³வேஷமிதி தத்கஸ்ய ஹேதோஸ்தம் தம் ப்ரதி
ஸுக²து:³கமோஹாத்மகஸத்த்வரஜஸ்தமஸாமாவிர்பா⁴வாத் ।
ஸா ச சதுர்விம்ஶதிதா⁴ ப்ரக்ரு’தே: ப்ரத²மோ மஹாநிதி விகார:
பரிணாம இதி யாவத் மஹத்தத்த்வமேவ பு³த்³தி⁴தத்த்வமித்யபி⁴தீ⁴யதே
அஹமித்யஹங்காராக்²யோ மஹத்தத்த்வஸ்ய ப்ரத²மோ விகார:
தத³நந்தரம் பஞ்சதந்மாத்ரா: ஶப்³த³ஸ்பர்ஶரூபரஸக³ந்தா⁴க்²யா
ப⁴வதி அதா²காஶாதி³பூ⁴தபஞ்சகம் அதை²காத³ஶாக்ஷாணி
ஶ்ரோத்ரஸ்பர்ஶநசக்ஷூரஸநக்⁴ராணவாக்³கு³த³லிங்க³கரசரணாந்த:கரணாந்யேகாத³ஶேந்த்³ரியாணி
ப⁴வந்தி । தத்ர மஹத்தத்த்வமஹங்காரதத்த்வம் ஶப்³தா³த்³யா: பஞ்சதந்மாத்ரா

இத்யேதத் தத்த்வஸப்தகம் ப்ரக்ரு’திவிக்ரு’திபா⁴வாபந்நம் பூர்வம் பூர்வம் ப்ரதி
கார்யத்வமுத்தரோத்தரம் ப்ரதி காரணத்வமித்யர்த:² । ததா²ஹி மஹத்தத்த்வம்
மூலப்ரக்ரு’தே: கார்யம் காரணம் சாஹங்காரதத்த்வஸ்ய அஹங்காரதத்த்வம் ததா²
மஹத்தத்த்வஸ்ய கார்யம் காரணம் ச ஶப்³த³தத்த்வாக்²யாதி³தந்மாத்ரம் ப்ரதி
ததா²ஹி தத³பி பூர்வம் ப்ரதி கார்யமுத்தரம் ப்ரதி காரணம் சேதி போ³த்⁴யம் ।
ஆகாஶாதி³பூ⁴தபஞ்சகமேகாத³ஶேந்த்³ரியாணீத்யேதே புந: ஷோட³ஶபா⁴வாஶ்ச
ப்ரக்ரு’திஜந்யா ஏவ ந து கஸ்யசித் ப்ரக்ரு’தி: தத்த்வாந்தரோபாதா³நரூபத்வாபா⁴வாத்
।
ஸேயம் ப்ரக்ரு’திரசேதநா பரிணாமித்வாத் ।
நநு விஷயாணாம் க⁴டாதீ³நாம் சேதநஸம்ப³ந்த:⁴ ஸாக்ஷாதே³வாஸ்து கிம்
மஹதா³தி³ப்ரணாலிகயேதி சேத் । தத் கிம் சிதிரேவ விஷயப³ந்த⁴நஸ்வபா⁴வா
ததா²ஸதி சைத்யந்யநித்யதயா மோக்ஷ: கதா³பி ந ஸ்யாத் । அத²சைதந்யம்
ப்ரக்ரு’தௌ ப்ரதிபி³ம்பி³தம் ப்ரக்ரு’திவிஷயயோஸ்து ஸாக்ஷாத் ஸம்ப³ந்த: ⁴ ஸ்யாத்
கிம்
மஹதா³தி³நேதி சேத் ததா²ஹி புருஷவந்நித்யதயா புநரநிர்மோக்ஷாபத்திரேவ ।
அத²சிதிர்விஷயஸம்ப³த்³த⁴ஸ்வபா⁴வா மாஸ்துவிஷயா ஏவ சிதிஸம்ப³த்³த⁴ஸ்வபா⁴வா:
ஸந்து ததா² ச விஷயதிரோபா⁴வே மோக்ஷ:ஸ்யாதி³தி சேத் தர்ஹீத³ம் த்³ரு’ஷ்டமிதி
ந ஸ்யாத் ஸர்வதா² சிதிஸம்ப³ந்த⁴ஸ்வாபா⁴வ்யேநாவ்யவதா⁴நாத் । அத² விஷயா
இந்த்³ரியத்³வாரா சிதிஸம்ப³த்³தா⁴த்மாந:ஸந்து த்³ரு’ஷ்டாத்³ரு’ஷ்டவ்யவஹாராதி³
ஸந்நிகர்ஷவிப்ரகர்ஷாப்⁴யாமுபபத்ஸ்யத இதி சேந்ந வ்யாஸங்கா³நுபபத்தே:
இந்த்³ரியஸம்ப³த்³தே⁴ விஷயே ஜ்ஞாநோத்பத்தேராவஶ்யகத்வாத் । அத²
வ்யாஸங்கா³நுபபத்த்யா
மந: கல்ப்யதாம் கிமஹங்காரேண மைவம் ஏவம் ச ஸதி ஸ்வஸ்மிந் வ்யாக்⁴ரோஹம்
வராஹோஹமிதி நாரோபயேத் கிந்த்விந்த்³ரியம் மநோத்³வாரா சிதிஸம்ப³த்³த⁴ம்
ஸ்வகீயம்
நரத்வமேவ க்³ரு’ஹ்ணீயாத் ।அதை²வமஹங்காரோஸ்துஸ்வப்நத³ஶாயாமாரோபார்த²ம்
பு³த்³தி⁴தத்த்வே ந மாநமஸ்தி மைவம்ஸுஷுப்த்யவஸ்தா²யாம் மநோவத³ஹங்காரோபி
நிவ்ரு’த்தவ்யாபார ஏவ ததா² ச ஶ்வாஸப்ரயோஜகஜீவநயோநியத்நஸ்ய வ்யாபார:
ஸ்யாதி³தி தத³நுரோதே⁴ந பு³த்³தி⁴தத்த்வஸ்யாப்யாவஶ்யகத்வாத் தஸ்மாத்³பு³த்³தி⁴தத்த்வம்
பரிக³மேந(?)ஸம்ப³த்³தோ⁴ விஷயோ க³ஜதுரக³மஹிஷாதி:³ புருஷேண சைதந்யேந
ஸம்ப³த்⁴யதே தத ஆஸம்ஸாரபு³த்³தி⁴தத்த்வநாஶாதே³வ ச மோக்ஷ இதி
நாநிர்மோக்ஷ: ।

அகாரணமகார்யம் ச கூடஸ்த²சைதந்யரூப: புருஷ:அத்ராயம் புருஷ:ஸ்வயம்
ஜ்யோதிரிதி ஶ்ருத்யா தாவத் ஸ்வப்ரகாஶமாத்மநோऽபி⁴தீ⁴யதே ஸ்வப்ரகாஶம் ச
விஜ்ஞாநமேவ தேநாத்மந:ஸ்வப்ரகாஶத்வமபி⁴த³த⁴தீயம் ஶ்ருதிர்விஜ்ஞாநாத்மகதாம்
புருஷஸ்யாவேத³யதி । ந ச க்ஷணிகஸ்ய ஜ்ஞாநஸ்ய நித்யபுருஷாத்மகத்வம்
ஸம்ப⁴வதீதி ஜ்ஞாநஸ்ய க்ஷணப⁴ங்கு³ரத்வாஸித்³தே: ⁴ விநாஶவ்யவஹாரஸ்ய
தவ க⁴டாகாஶதி³விநாஶவ்யவஹாரவதௌ³பாதி⁴கத்வேநாப்யுபபத்தே:
புருஷாதிரிக்தசைதந்யஸ்வீகர்துஸ்தவாபி மதே ஜ்ஞாநஸ்ய க்ஷணிகத்வே
மாநாபா⁴வ:அந்யதா² காலாந்தரேऽநுபூ⁴தஸ்மரணாநுபபத்தி: । ந ச
ஸம்ஸ்காரோ த்³வாரம் தத்கல்பநாபேக்ஷயா ஜ்ஞாநஸ்ய ஸ்தை²ர்யகல்பநாயாம்
லாக⁴வாத் நித்யத்வாச்சாஸௌ ந கஸ்யசித்³விகார: ந வா காரணம்
ஸ்வப்ரகாஶத்வாத் யதி³ஹிஸ்வப்ரகாஶஸ்யாப்யஸ்ய ப்ரக்ரு’தித்வமாஶ்ரீயதே
தர்ஹ்யேதத்³விக்ரு’தித்வேநாபி⁴மதஸ்யாபி ஸ்வப்ரகாஶத்வமஸ்யவா ஜட³த்வமாபத்³யேத
ஸமாநயோரேவ ப்ரக்ரு’திவிக்ரு’திபா⁴வோபலம்பா⁴த் பே⁴தா³க்³ரஹாச்ச
நிஷ்க்ரியேபி புருஷே கர்த்ரு’த்வாபி⁴மாந: ஏவம் ஸுக²து:³கா²தி³வ்யவஹாரோபி
ததா²ஹி பரிஶுத்³த⁴சைதந்யவிக்³ரஹ: ப்ரக்ரு’திவிக்ரு’திபா⁴வாநபேததடஸ்த:²
புஷ்கரபலாஶவந்நிர்லேபோऽப்யந்த:கரணாகாரபரிணதப்ரக்ரு’திதாதா³த்ம்யமவிவேகலக்ஷணமவித்³யயா
ப்ரதிபத்³யதே ததஶ்சேதரேதராத்⁴யாஸாத³ந்த:கரணாவ்ரு’த்தீநாம் து:³கா²தீ³நாம்
புருஷே புருஷத⁴ர்மாணாம் சிச்சைதந்யாதீ³நாமந்த:கரணேऽத்⁴யாஸாத³ஹம்
து:³கீ²த்யாதி³வ்யவஹாரோ ப⁴வதீதி । அவித்³யாநாமாதாத்த்விகீ க்²யாதி:ஸா
ச தமோகு³ணோத்³ரேகாதா³விர்ப⁴வந்தீ விவிக்தயோஸ்தாதா³த்ம்யமவபா⁴ஸயதி ।
ததஶ்சோத்தரேஷாமஸ்மிதாராக³த்³வேஷாபி⁴நிவேஶாநாம் க்லேஶஶப்³தா³பி⁴தே⁴யாநாம்
ஹேதுரவித்³யேதி கீ³யதே । தத்ஸித்³த⁴ம் நிர்லேப ஏவாயமிதி । அஸங்கோ³
ஹ்யயமிதி ஶ்ருதேருபபத்³யதே ச । ந ச கோப்யஸ்ய வ்யாபார இதி
ஆலோசநம் தாவதி³ந்த்³ரியவ்யாபார: விகல்பஸ்து மநஸ:அபி⁴மாநோஹங்காரஸ்ய
க்ரு’த்யத்⁴யவஸாயோ பு³த்³தே: ⁴ । அத² க்ரு’த்யத்⁴யவஸாய: க்ரு’திமத்தயா ஜ்ஞாநம்
தத்கத²மசேதநாயா பு³த்³தே⁴ரிதி பு³த்³தி⁴ரம்ஶத்ரயவதீ புருஷோபராகோ³
விஷயோபராகோ³ வ்யாபாராவேஶஶ்சேதி । ப⁴வதி ஹி மமேத³ம் கர்தவ்யமிதி
தத்ர மமேத்யம்ஶஶ்சேதநஸ்ய த³ர்பணநிர்மலாயா பு³த்³தே:⁴ ப்ரதிபி³ம்ப³
உபதா⁴நம் தச்சாதாத்த்விகமேவ சைதந்யேந பு³த்³தே⁴ர்வாஸ்தவஸம்ப³ந்தா⁴பா⁴வாத்
யதா² த³ர்பணம் முக²ஸம்ப³ந்த⁴மந்தரேணாபி புருஷப்⁴ரமஸ்தத்³வதி³ஹாபி ।
இத³மிதி விஷயோபதா⁴நம் தச்ச வாஸ்தவமேக இந்த்³ரியப்ரணாலிகயா பு³த்³தௌ⁴
ஜ்ஞாநரூபவிஷயஸம்ப³ந்தா⁴த் த³ர்பணஸ்யேவ நி:ஶ்வாஸாபி⁴ஹதஸ்ய மலிநிமா

பாரமார்தி²க: புருஷோபராக:³விஷயோபராக³மாஹிம்நா ச க்ரு’திமத்தயாத்⁴யவஸாய:
அயமேவ வ்யாபாராவேஶ: । அத² ஜ்ஞாநமேவ சைதந்யம் கத²மநயோர்பே⁴த³இதி
உச்யதே க்ரு’த்யத்⁴யவஸாயலக்ஷணவ்யாபாரவிஶிஷ்டா பு³த்³தி⁴ரிந்த்³ரியப்ரணாலிகயா
பு³த்³தே⁴ர்விஷயஸ்ய க⁴டாதே:³ஸம்ப³ந்தோ⁴ வ்ரு’த்திவிஶேஷஸ்ததே³வ ஜ்ஞாநம்
விஷயோபராகே³ண ஸஹ ய: புருஷோபராக³ஸ்யாதாத்த்விக: ஸம்ப³ந்த: ⁴ ஸ
உபலப்³தி:⁴
யதா² த³ர்பணநிஷ்டா² மலிநிமா த³ர்பணப்ரதிபி³ம்பி³தமுகே² த்³ரு’ஶ்யதே ததே²தி
யாவத் । ததா² க⁴டமஹம் ஜாநாமீத்யநுவ்யவஸாயாக்²யோபலப்³தி⁴ரிதி விபா⁴வநீயம்
।
ததே³வ ஜ்ஞாநம் ஸுக²து:³கே²ச்சா²த்³வேஷப்ரயத்நத⁴ர்மாத⁴ர்மரூபா அஷ்டௌ
பா⁴வா
பு³த்³தே⁴ரேவ அஹம் ஜாநே ஸுகீ²த்யாதி³ஸாமாநாதி⁴கரண்யப்ரதீதே: । நநு யத்ரைதே
த⁴ர்மா:ஸ ஏவ சேதந: கிம் ந ஸ்யாதி³தி சேந்ந அநித்யத⁴ர்மரூபதயா பரிணாமித்வாத்
த⁴ர்மத⁴ர்மிணோரபே⁴தா³த் । யே புநஸ்தயோர்பே⁴த³ம் ப்ரதிபந்நாஸ்தார்கிகப்ரப்⁴ரு’தயஸ்தே
தாவந்நீலோ க⁴டா இத்யாத்³யபே⁴தா³வகா³ஹிப்ரத்யயமபஶ்யந்த உபேக்ஷணீயா: । நநு
ப்ரதா⁴நஸ்யாசைதந்யஸ்ய கத²ம் ஜக³த்கர்த்ரு’த்வம் யத் க²லு நாம்நா ரூபேண ச
வ்யாக்ரியதே தச்சேதநகர்த்ரு’கம் த்³ரு’ஷ்டம் யதா² க⁴டாதி³ । விவாதா³த்⁴யாஸிதம்
ச ஜக³ந்நாமரூபேணவ்யாக்ரு’தம் தஸ்மாச்சேதநகர்த்ரு’கமிதி ஸம்பா⁴வ்யதே சேதநோ
ஹி பு³த்³தா⁴வாலிக்²ய நாமரூபே க⁴டா இதி நாம்நா ரூபேண ச கம்பு³க்³ரீவாதி³நா
பா³ஹ்யம்
க⁴டம் நிஷ்பாத³யதி । அத ஏவ க⁴டஸ்ய நிவர்த்யஸ்யாப்யந்த:ஸங்கல்பாத்மநா
ஸித்³த⁴ஸ்ய கர்மகாரகபா⁴வோ க⁴டம் கரோதீதி ।
அத்ர வதா³ம: சைதந்யஸ்ய ஜக³து³பாதா³நத்வே ஜக³தோ ஜட³த்வாநுபபத்தி: யத்
கார்யம்
தச்சேதநகர்த்ரு’கமிதி வ்யாப்த்யா ஶரீரீ கர்தா ஸ்யாத் கிம் ச ததா²பி ஜ்ஞாநஸ்ய
சைதந்யவிஶிஷ்டஸ்யக்ஷித்யாதி³ஜநகத்வே மாநாபா⁴வ:குலாலாதி³ஜ்ஞாநேச்ச²யோ:
க்ரு’திஜநகத்வேநைவாந்யதா²ஸித்³த⁴த்வாத் ஈஶ்வரக்ரு’தேஶ்ச ஜந்யத்வாத் । அத²
ய: க்ரு’திமாந் ஸ ஜ்ஞாநவாநிதி வ்யாப்த்யா தத்ஸித்³தி:⁴ ஏவம் ஹி யோ ஜ்ஞாநவாந்
ஸ
ஸுகீ²த்யாதி³வ்யாப்த்யா ஸுக²மபீஶ்வரே ஸ்யாத் அப்ரயோஜகத்வம் சேத் துல்யம்
தவாபி ।
கர்மைவ ஜக³த்காரணமித்யபி யே ப்ரதிபந்நாஸ்தே தாவந்நத்யந்தம் பாரிஹர்தவ்யா:

த⁴ர்மாத⁴ர்மாத்மகார்தா²நர்த²லக்ஷணசோத³நாலக்ஷணஸ்ய ப்ரக்ரு’த்யபே⁴தா³த்
பு³த்³த்⁴யாகாரபரிணதாயா ஏவ ப்ரக்ரு’தேரஷ்டௌ பா⁴வா இத்யப்⁴யுபக³மாத் ।
அதே²தா³நீம் ப்ரமாணம் விவேசயாம: । தத் தாவத் த்ரிவித⁴ம்
ப்ரத்யக்ஷாநுக³மாநாக³மபே⁴தா³த் । ப்ரத்யக்ஷப்ரமாகரணம் ப்ரத்யக்ஷம் ।
லிங்க³மநுமாநம் ।அதா²தீதாநாக³தயோ:கத²ம்லிங்க³பா⁴வ:ஜாத்யா த⁴ர்மாத⁴ர்மாத்மநா
தத்ஸத்த்வாத் ।ஆப்தவசநம் ஶப்³த:³ யதா²ஸ்மிந்நரபதிநிலயே க³ஜரத²துரகா:³
ஸந்தீதி । பாந்த²ஸகலாத்⁴யாயவசந(?)மநுமாநே சரிதார்த²த்வாந்நோபமாநமர்ஹதி ।
அர்தா²பத்திரபா⁴வஶ்ச ஸம்ப⁴வஶ்சேஷ்டிதம் ததா² ।
நைதிஹ்யமாக³மாதத்³தி⁴ வ்யக்தமந்யத்ர விஸ்தராத் ॥
ஸ சாயம் புருஷ: ப்ரதிஶரீரம் பி⁴ந்ந: । ததா²ஹி விமதாநி ஶரீராணி
ஸ்வஸங்க்²யாஸங்க்²யேயாத்மவந்தி ஶரீரத்வாத் ஸம்ப்ரதிபந்நவத் கிம் சைவம்
யதை²கஸ்மிந்நேவ ஜீவதி தே³வத³த்தே ஶரீரே ஜாதே வா சேஷ்டாவதி வா ம்ரு’தே வா
பா⁴வோऽபி ஜாதசேஷ்டாவாந் ம்ரு’த:கிலேதி லோகோ வ்யவஹரதி ததா²ஶரீராந்தரேபி
ததை²வ வ்யவஹாராத் தஸ்மாத் புருஷபே⁴தோ³ப்⁴யுபேய: ।
ஏகமேவாத்³விதீயமித்யாதி³ஶ்ருதேஶ்ச கத²ஞ்சிது³பசரிதார்த²த்வேந ததா²
ஆத்மநோ ஹி விபு⁴நியத்வாத³பி⁴ந்நதே³ஶகாலா இத்யேகத்வேநோச்யதே அஜோ
ஹ்யேகோ
ஜுஷமாணோऽநுஶேதே ஜஹாத்யேநாம் பு⁴க்தபோ⁴கா³மஜோऽந்ய இத்யாதி³ஶ்ருதேஶ்ச
புருஷபே⁴த³மவக³ச்சா²ம: । கிம் புநரஸ்ய ப்ரயோஜநம் நி:ஶ்ரேயஸம் கிம்
தத்அகி²லாநர்த²மூலபூ⁴தாயா அவித்³யாயா:ஸத்த்வாதிஶயவிஶேஷாவிர்பூ⁴தவித்³யயா
விநாஶேஸதி தத்புருஷஸ்யஸஹஜசைதந்யாத்மநாவஸ்தா²நம் தந்மோக்ஷாபரபர்யாயம்
நி:ஶ்ரேயஸம் ப்ரக்ரு’திபுருஷவிவேகஜ்ஞாநம் ச தத்³தே⁴து: ।
நநு ப்ரக்ரு’தேர்நித்யத்வாத் புநரபி
தமோத்³ரேகஸம்ப⁴வாத³வித்³யாவிர்பா⁴வஸம்ப⁴வே முக்திப்ரச்யுதி:
ஸ்யாதி³தி । நைதத் த்³ரு’ட⁴தமசித்தவ்ரு’த்திநிரோத⁴லக்ஷணயோக³ப³லாத்
புநருத்³ரேகாநுபபத்தே: । யதா³ஹு:ஸ து தீ³ர்க⁴காலநைரந்தர்யஸத்காரஸேவிதோ
த்³ரு’ட⁴பூ⁴மிர்வ்யுத்தா²நஸம்ஸ்காரேண ந பா³த்⁴யத இதி । அத² நிர்லேபஸ்யாஸ்ய
மஹாபுருஷஸ்ய ஸம்ப³ந்த⁴ ஏவ ந குதோऽபவர்க³இதி ஸத்யமாஹ கிம் து
ப்ரக்ரு’தேரேவ ப³ந்த⁴மோக்ஷௌ பும்ஸ்யுபசர்யேதே ததா³ஹு: ।
ரூபை:ஸப்தபி⁴ரேவம் ப³த்⁴நாத்யாத்மாநமாத்மநா ப்ரக்ரு’தி: ।
ஸைவ ச புருஷஸ்யார்த²ம் விமோசயத்யேகரூபேண ॥ இதி ।

அயமர்த:²த⁴ர்மாத⁴ர்மவைராக்³யாவைராக்³யைஶ்வர்யாநைஶ்வர்யஜ்ஞாநாஜ்ஞாநாந்யஷ்டௌ
ப்ரக்ரு’திரூபாணி தத்ர ஜ்ஞாநவ்யதிரிக்தை: த⁴ர்மாத⁴ர்மாத்³யை:ஸப்தபீ⁴ ரூபை:
ப்ரக்ரு’திராத்மநைவாத்மாநம் ப³த்⁴நாதி ஏகரூபேண ஜ்ஞாநாக்²யேந ச விமோசயதீதி ।
யதா³ஹு: ।
த⁴ர்மேண க³மநமூர்த்⁴வம் க³மநமத⁴ஸ்தாத்³ப⁴வத்யத⁴ர்மேண ।
ஜ்ஞாநேந சாபவர்கோ³ விபர்யயாதி³ஷ்யதே ப³ந்த⁴ம் ॥ இதி ।
ஶிஷ்டம் ஸகலமகலங்கம் சாப்⁴யுத³யஸித்³தா⁴ந்தஸித்³த⁴மித்யுபேக்ஷிதமிதி ।
த³ர்ஶிதாநர்த²மூலாய ஸர்வதத்த்வார்த²த³ர்ஶிநே ।
கருணாபூர்ணசித்தாய கபிலாய நமோ நம:॥
இதி ஸாங்க்²யார்த²தத்த்வப்ரதீ³பிகா ஸமாப்தா ॥

